ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ և ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29- Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

			թիվ 01/9-1/19725-2023

	Ձեր 28.09.2023թ.  ԳՍ/23.1/29559-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2022 թվականի դեկտեմբերի 29- ի N 2111-Ն որոշման մեջ փոփոխություններ և լրացումներ կատարելու մասին» որոշման» ՀՀ կառավարության որոշման նախագծի վերաբերյալ հայտնում ենք հետևյալը.		
Նախագծով առաջարկվում է ՀՀ 2023թ-ի պետական բյուջեի «1001 Տարածքային կառավարման ոլորտում քաղաքականության մշակում, ծրագրերի համակարգում և մոնիտորինգի իրականացում» ծրագրի «11001 Տարածքային կառավարման և ենթակառուցվածքների քաղաքականության մշակում և ծառայությունների մատուցում» միջոցառման գծով առկա միջոցներից շուրջ 27,789.9 հազար դրամ գումարը վերաբաշխել «31001 ՀՀ տարածքային կառավարման և ենթակառուցվածքների նախարարության կարողությունների զարգացում և տեխնիկական հագեցվածության ապահովում» միջոցառմանը՝ նախարարության կարիքների համար որոշակի վարչական սարքավորումների և գույքի ձեռք բերման նպատակով։
Այդ կապակցությամբ հայտնում ենք, որ հիմնավորված չէ Նախագծի 6-րդ Հավելվածով 1001 ծրագրի 31001 միջոցառման շրջանակներում նշված վարչական սարքավորումների և գույքի ընթացիկ տարում ձեռք բերման հրատապությունը և առաջնահերթությունը՝ հաշվի առնելով նաև այն հանգամանքը, որ ՀՀ Ազգային Ժողով ներկայացված 2024թ. պետական բյուջեի մասին օրենքի նախագծով` սույն նպատակով արդեն իսկ նախատեսվել է 21.9 մլն դրամ:


















Ելնելով վերոգրյալից առաջարկում ենք Նախագծով վերաբաշխվող 27,789.9 հազ. դրամն ուղղել ՀՀ կառավարության պահուստային ֆոնդ: Հակառակ պարագայում` ծախսի հրատապության հիմնավորման և ընթացիկ տարում իրականացման դեպլքում, անհրաժեշտ է ՀՀ Ազգային ժողով ներկայացված 2024թ. պետական բյուջեի մասին օրենքի նախագծում «1001» ծրագրի «31001» միջոցառումը չնախատեսել:

   Նախագծին կից հիմնավորմամբ ներկայացված չէ, թե նվազեցվող «1001» ծրագրի «11001» միջոցառման գծով «Կառավարչական ծառայություններ» տնտեսագիտական դասակարգման հոդվածով աուդիտորական ծառայությունների ձեռք բերման նպատակով 44.4 մլն դրամի չափով հատկացված գումարից 27,789.4 հազ. դրամ տնտեսումն (62 %) ինչով է պայմանավորված. Հարկ է նշել, որ նշված հոդվածով փաստացի ֆինանսավորումն այս պահին կազմում է ընդամենը 7,800.0 հազ. դրամ:			
    Այս կապակցությամբ առաջարկում ենք գնահատել սույն նպատակով մինչև տարեվերջ առկա ֆինանսական պարտավորությունները և մնացած 7,814.1 հազ. դրամ գումարը ևս ուղղել ՀՀ կառավարության պահուստային ֆոնդ։ Բացի այդ՝ սույն նպատակով 2024թ. պետական բյուջեի մասին օրենքի նախագծով նախատեսվում է հատկացնել ևս 44.4 մլն դրամ։ Հաշվի առնելով, ընթացիկ տարվա փաստացի կատարողականը՝ 2024թ. պետական բյուջեի մասին օրենքի նախագծում սույն նպատակով հատկացված միջոցները ևս անհրաժեշտ է վերանայել: 			
Ինչ վերաբերում է Նախագծի խմբագրական բնույթի վրիպակներին, ապա առաջարկում ենք՝
1. Նախագծի վերնագրում, տեքստում և NN 2, 3 և 4 հավելվածներում 2023թ. պետական բյուջեի մասին օրենքում առաջարկվող լրացման փոխարեն անհրաժեշտ է սահմանել փոփոխություններ, քանի որ ս.թ. պետական բյուջեի մասին օրենքում և ՀՀ կառավարության 29.12.2023թ. N 2111-Ն որոշման մեջ ՀՀ կառավարության 22.06.2023թ. N 1005-Ն որոշմամբ «1001» ծրագրի «31001» միջոցառմամբ արդեն, իսկ համապատասխան լրացումներ արված են։
2. «1001» ծրագրի «11001» միջոցառման շրջանակում բյուջետային ծախսերի տնտեսագիտական դասակարգման, «Կառավարչական ծառայություններ» հոդվածով նախատեսվող ֆինանսական միջոցների նվազեցումը անհրաժեշտ է արտացոլել նաև գնումների պլանում:
	
































-Չի ընդունվել,
քանի որ, ՀՀ տարածքային կառավարման և ենթակառուցվածքների նախարարության համակարգիչների գերակշռող մասը հին են: Դեռևս 2020թ-ին Microsoft ընկերության կողմից դադարեցրել է Windows 7, Windows 8, Windows 8.1, Windows Server 2008 օպերացիոն համակարգերի սպասարկումը, մինչդեռ Նախարարության համակարգիչների զգալի մասը աշխատում է վերոնշյալ օպերացիոն համակարգերով, որի պատճառով համակարգչային ծրագրային ապահովման պահանջների մասով առաջացել են մի շարք խնդիրներ, օպերացիոն համակարգերի սպասարկումը բարդացել է և համակարգերի աշխատանքը դարձել է անհամատեղելի վերոնշյալ օպերացիոն համակարգերի հետ։ 
Միաժանակ անհրաժեշտ է հաշվի առնել այն հանգամանքը, որ Նախարարության շուրջ 300 աշխատակիցների աշխատանքների բնականոն ընթացքը խաթարվում է նշված վարչական սարքավորումների թերի աշխատանքի արդյունքում:




-Չի ընդունվել
  












-Տնտեսումը պայամանավորված է  աուդիրտորական ծառայությունների ձեռքբերման համար  նախտեսված արժեքի և ծառայության ձեռքբերման փաստացի արժեքի տարբերությամբ:







     -առկա ֆինանսական պարտավորությունները գնահատելով, հարկ է նշել, որ ծառայության ձեռքբերման համար առկա են 15.6 մլն դրամի պայամանագրային պարտավորություններ, տվյալ հանգամանքով պայմանավորված էլ կարելի նշել, որ չկան տնտեսված գումարներ տվյալ միջոցառման շրջանակներում:

 










1. ընդունվել է.












 2. ընդունվել է կատարվել է համապատասխան փոփոխությունը:



